Әтәс төп гомуми белем бирү мәктәбе




(класс сәгате планы)
                                                                                        Класс җитәкчесе : 

                                                           Салихянова Н.Г.                    
Тема:Туганыңның кадерен бел.
Максат.Туган сүзенең мәгънәсен ачыклау,балага яшәвенең 

мәгънәсен ачыклау.Туган җир , туган тел , ата – бабага ихтирам тәрбияләү.Һәр укучыдан үзенең нәсел шәҗәрәсен төзетү, халык йолаларын өйрәнү , нәсел агачын төзү, гаилә ядкарьләрен туплау.Укучыларны нәсел агачын төзетә өйрәтү, аларның күңелләрендә горурлык хисе тудыру,яхшы гамәлләргә лаек  булырга тырышу теләге арттыру.

Җиһаз.Фотоальбом,гаилә ядкарьләре,шәҗәрәләр,нәселемдә булган һөнәрләр(инша),туган авыл (инша),әбиләре чиккән,

теккән әйберләр,төзү кораллары.

Дәреснең барышы.

 Туганнарның кадерен  бел .

Без әтинең биш баласы,

Биш баласы без –биш бармак 

Язмыш җилләре кагылмас,

Биш туган гел бергә булсак 

          Җиде ятлар туган түгел ,

          Үз туганыңның кадерен бел

          Үлгәненең каберен бел ,

           Исәненең кадерен бел !

           Бу тормышка  бер килгәнбез 

           Гомер кыска , гомерләр бер !

Тормыш  күп чак мәрхәмәтсез ,

Сөйгән ташлый да дус сата . 

Туган туган булып кала 

Җан тартмаса да кан тарта 

            Беребез дә мәңге түгел ,

            Бу дөньяда кунак кына 

            Бер-беребезгә терәк булып   

         Яшик гөрләп, җырлап кына .

Укытучы.

Без бүген туганлык , туганнар турында , туган сүзе белән бәйле сүзтезмәләр, шәҗәрәләр турында сөйләшербез.       
Укытучы.Туган сүзенең мәгънәсен татар теленең аңлатмалы 

сүзлегеннән карыйк әле.Туган сүзе беренчедән,турыдан-туры кан кардәшне белдерә; икенчедән-кардәшне; өченчедән-интереслары, тормыш шартлары яки хәлләре уртак , бер үк булган кешене; дүртенчедән-ир кешегә карата дусларча яки хәлләре уртак , бер үк булган кешене; бишенчедән- йөрәккә якын кадерле кешене; алтынчыдан-туып үскән җирне белдерә.

Укытучы.

Әйтегез әле,туган сүзе белән бәйле нинди сүзтезмәләр төзи аласыз?Аларның мәгънәләрен аңлап китик.Укучылар үзләренең

сүзтезмәләрен әйтәләр һәм мәгънәләрен аңлаталар.

1.Туган җир- үзеңнең туган җирең,ул гөлбакча.Авылы, көтүлекләре, чишмәләре , болыннары, йөрәккә     якын булган җир ,туган республикабыз ул.

2.Туган авыл-туган йорты,киң кырлары,ямьле күл буйлары белән күңелдә уелып кала.

3.Туган тел-әти - әнинең теле,беренче мәртәбә шул телдә сөйләшергә өйрәнәсең .Туган тел турында җыр да бар.Бала тугач та анасының телен өйрәнә.Туган тел турында җыр бар.Бала тугач та анасының телен өйрәнә.Шуңа күрә дә халкыбыз ул телне “Иң татлы тел- анам сөйләп торган тел”,- ди.

4Туган ил ул- кешенең туып ускән һәм үзе граждан булып саналган җир.

 Укытучы.Күрәсез ,туган җир, туган як - киң кырлы , бик бай мәгънәле төшенчә.

Туган җирне , туган якны ярату , сагыну тойгысы – кеше күңелендә бишек җыры белән бергә уянган иң гүзәл тойгыларыбызның берсе.Бу тойгы кеше гомере узган саен үсә, көчәя , байый.

Туган  йортым- туган  нигезем.

Һәрбер  кешенең  үз туган  җире, туган иле, туган авылы, шәһәре, туган нигезе, туган йорты була. Кеше үзенең йортын яки илен  ташлап китсә ул аны сагына, күңеле туган йортына тартыла. Кешенең  күңеленә ничектер бушлык, ялгызлык, сагыш һәм моң ята. Кеше үзенең туган ягының яшел,куе урманнарын, биек- биек тауларын, зәп-зәңгәр суларын, инешләрен, күлләрен, чәчәкле аланнарын сагына. Халык бик дөрес мәкаль әйткән:

Дустыннан аерылган җиде ел елар,

Иленнән аерылган гомер буе елар.

Мин дә үз авылымны һәм туган  йортымны яратам.Минем авылымның табигате бик матур.

  Мин үземнең туган йортымны, туган нигеземне бик яратам.Мин аны бик хөрмәт итәм, аны яратам. Аның  һәр нәрсәсе җанга якын, газиз. Чәчәккә бөреләнгән алмагачы да, ап-ак чәчәк атып утырган чиясе дә, мине өзеп ал дип торучы карлыганы да, ә мине эзләп тап дигән җир җиләге дә.Кунакка китсәм туган йортымны бик нык сагынам, аның турында уйлыйм. Минемчә, кеше үзенең туган йорты, нигезе булганга бик нык шатланырга тиеш. Аны чын күңелдән яратырга, хөрмәт итәргә, аны матурландырырга тиеш. Мин бакчама һәр ел саен матур- матур гөлләр утыртам, аларны карап тәрбиялим. Яңа сорт агачлар, куаклар утыртам. Безнең яннан кешеләр үтеп киткәндә карап соклансыннар дим. Аны чиста- пөхтә итеп тәрбияләп тотарга тырышам. Үзенең йорты булмаган - ялгыз, бәхетсез була. 

   Минем кешеләргә шуны әйтәсем килә: Кешеләр! Үз йортыгызны, туган җирегезне туган илегезне ташламагыз! Аны яратыгыз!

        Тирәмдә ямь-

        Мин шул тормыш тәмен беләм!

        Шуны сөям

        Сезне җаным- тәнем белән. ( Н.Арысланов)

Укытучы.

Әйтик сез нәсел шәҗәрәгезне беләсезме? 

Мәсәлән,әтиеңнең әтисе кем булган? Ә аның әтисе ? Ата-бабаңнар узган юл-ул халкыңның да тарихы. Менә шуңа күрә җиде буыныңны белергә,  белмәсәң эзләп табарга кирәк.Үз халкың,  туган илең белән горурлану хисе әнә шулай туа.

   Адәм баласы дөньядан бөтенләйгә югалмый . Җирдә кылган гамәлләре,әйтелгән васыятләре,ниһаять,гомерен дәвам иттерүче варислар кала. Кешенең җаны шулай ук үлми,җан үлемсез.

   Төрки халыкларга борын-борыннан җиде бабаңа кадәр үз нәселеңнең буыннарын күңелдән белү,нәсел шәҗәрәсен язу гадәте булган. Ул XVI гасырда башлана.

   Шәҗәрә -нәсел – ыруның кемнән башланып ,ничек тар-

макланып китүен күрсәткән схема,нәсел агачы.

  Күренекле татар шагыйре Шәүкәт Галиев тә:

        Исәннәрнең кадерен бел ,

       Үлгәннәрнең каберен бел- дип юкка гына әйтмәгәндер.

Ә нәсел агачының- шәҗәрәсенең иң кадерле кешеләре – дәү әни һәм дәү әти. Сезгә , әби – бабаларыгыз белән очрашып , алар турында сорашыл килергә кушылган иде.

    Ягез, балалар ,кайсыларыгыз яраткан кешеләре хакында сөйләргә тели? Рәхим итегез(укучылар гаилә шәҗәрәсе, сугышта булган әби-бабалары, нәселләрендә булган һөнәр ияләре турында сөйлиләр). 

Укытучы.
Әйе,балалар,сезнең  әби- бабаларыгыз   нинди  олы  тормыш  юлы үткән. Сугыш  елларында  җирен  дә  сөргән,урманын  да  кискән,балаларын  да  үстергән,ил  азатлыгын  саклап  калу  өчен  кулына  корал  да  алган. Дәһшәтле  сугыш  чорында  да  олы  йөрәкле, нечкә  күңелле, батыр  йөрәкле  булып  кала  белгән  алар. Авыр,әмма  соклангыч  тормыш  юлы  үткән  әби-бабаларыгыз  уңган,матур  кызлар,батыр  уллар  үстергән, тәрбия  биргән. Ә  татар баласы юкка гына  хезмәттә тәрбияләнә, димиләр.

       Укучылар,сезгә  дә  әбиләрегезнең  кул  эшләрен  алып  килергә  әйтелгән  иде.Бәлки,аларның  вакыт  үтү  белән  бераз  төсләре  дә  уңгандыр, әмма  мондый  байлык  искерми, ядкарь булып, буыннан-буынга тапшырылырга  тиеш.

Рәхим  итегез, балалар, хәзер  сүз  сезгә  бирелә.

(Укучылар  чыгышы  тыңлана. Һәр  укучы  әбисенең  ядкарен  кулына алып  сөйли;)

3) “Гаилә  альбомындагы  фотолар  нәрсә  турында  сөйли?”

4)  Семья  турында  легендалар  нәрсә  турында  сөйли(кушамат,

мәсәлән,буыннан-буынга  тагылып  килә)

Укучылар  сөйли.

“Күз  карасы  кебек  саклыйбыз”

      1) Әбиемнең  әнисе          4)Җирен сөргән чәчү чәчкән                

       Әниемнең  әнисе               Җәен урган  урагын 

        Минем апа апаемның       Талын кискән утын ярган                                                         

       Яраткан дәү әнисе             Сүндермәгән учагын

    2)   Үзе инде булмаса да    5)Бик күп кыенлыклар күргән    

       Һаман да исән кебек        Үстергән балаларын 

       Көлеп я моңаеп төшкән   Бер эштән дә курыкмаган

       Фотолары истәлек            Эшләгән әби барын.

     3)   Җиңел булмаган тормышы    6)Яраттык исән чагында

        Минем дәү әниемнең                 Хөрмәтле булдык аңа

        Яшьтән хезмәткә җигелгән         Фотосын сакларбыз шу

       Күргән ул  ятимлеген .                 лай             

                                                               Буыннардан буынга.                                                       

            Укытучы:Балалар,сезнең  7  бабаларыгызны  эзләп  табу  игелекле  бер  эш  булды.

- Кемнәрне  игелекле  кешеләр  дибез  соң  без?

 - Ата-аналарын,милләтен,борынгыларның  изге  туфрагын  кадерләп,шулар  хакына файдалы  гамәл  кылып  яшәгән  кешеләрне.

- Вакыт  чаба . Яңадан-яңа  буыннар  җиргә  килә  тора.

Буыннарны онытмыйк, һәрчак истә тотыйк, алар белән горурланыйк. Туган җиребезне,  илебезне,  авылыбызны онытмыйк. 

Йомгаклау.Бүген без нәрсәләр турында сөйләштек?

Нинди булырга кирәк?

Укучыларның җаваплары тыңлана.

Өйгә эш.Әби- бабаларыгызга истәлек бүләге ясарга.

